
GARAPEN LANKIDETZARAKO 
DIRU-LAGUNTZEN 
APARTEKO DEIALDIA 
Leioako udala
2.009

ZIOEN AZALPENA

Garapenerako Lankidetzak, herrien arteko elkartasunaren abiaburuaren adierazpena den aldetik, herririk ahulenei garapena lortzeko babesa ematea du helburu, haiek etengabeko garapena lor dezaten, inguru ekologikoarekin harmonian.

Estatuko eta nazioarteko hainbat erakundek herri administrazioei euren aurrekontuaren ehuneko bat helburu horretarako erabil dezaten gomendatzen die.

Leioako Udala abiaburu horiez jabetzen da, bere ekarpen ekonomikoa Leioako bizilagunen elkartasun sentimenduan oinarrituta dagoelakoan.
ATARIKO TITULUA
Xedapen nagusiak
1. artikulua

Deialdi honen xedea Leioako Udalaren Garapen Lankidetzako diru-laguntzen emakida arautzea da.

Diru-laguntzak, lankidetzako proiektu zehatzentzat nahiz, egokia bada, larrialdiko proiektuentzat emango dira.
1. Lankidetzako proiektu zehatzak, Araudi honetan hitzartutako ezaugarrien arabera.
2. Larrialdiko proiektutzat joko dira gerra-gatazken, hondamendi-egoeren edo lehen mailako beharrizanak betetzearen ondoriozkoak nahiz ezustekoak izateagatik deialdi honetan aurreikusi gabe daudenak barnean hartzen dituztenak. Alkatetza-Udalburutzak zehaztuko du proiektu horiek larrialdikoak diren, Tokiko Gobernu Batzarrak txostena egin eta gero.
3. Herri-administrazio edo erakundeak, batera, proiektu batentzako laguntzaz arduratzen badira, interes handikoa izateagatik, proiektu horri lehentasuna emango zaio.
Halaber, udalerri honek bere gain hartutako harreman edota konpromiso berezietan oinarritzen diren gainerakoak.
LEHENENGO TITULUA
Proiektuen ezaugarriak
2. artikulua

Garapen Lankidetzarako diru-laguntzak emango zaizkie ondoko ezaugarri hauek betetzen dituzten proiektuei:
1.- Garapen bidean dauden herrietan egiten direnei
Proiektu horien helburuek garapen ekonomiko eta sozial orekatua erraztu beharko dute, edo osasun, hezkuntza, arreta sozial eta kulturala, giza eta gizarte eskubideen sustapena, demokraziaren garapena, gizabanakoen eta taldeen askatasuna, etab. ardatz izan beharko dituzte…, baldin eta jarduera horiek iraunkorrak edo egonkorrak izango badira, horietarako emakida ondoz ondoko urteetako partidekin kudeatu ahal dela.
Onuradunak, orokorrean, herritarrak izan beharko dira, arraza, erlijioa, sexua, etab. eragozpen izan gabe
Inposaketa kulturala eragotzi behar dute, eta onuradun den herriaren idiosinkrasia eta bere ingurumena errespetatu. 
Herritarren parte-hartze aktibo eta demokratikoa bultzatu behar dute.
2.- Aurreko ataletan bilduta egon gabe ere, aparteko izaera izateagatik interes soziala eduki ahal dutenei.
BIGARREN TITULUA
Laguntzak hartuko dituzten erakundeak
3. artikulua
Leioako Udalak hauei adjudikatu ahal izango dizkie diru-laguntzak:
· Behar bezala erregistratuta dauden eta Bizkaian egoitza soziala duten Gobernuz Kanpoko Erakundeei (GKE), baldin eta Leioa udalerrian bazkiderik badute.
· Nortasun juridikoa duten eta irabazteko asmorik ez duten Elkarte, Entitate eta Erakundeak, baldin eta garapen lankidetzako erakundeei lotuta badaude.
· Hirugarren Munduko elkarteak, Leioako Elkarteen artean solaskide egokiren bat badute.
· Kasu guztietan, erakunde eskatzailearen nortasun juridikoa egiaztatuko da.
4. artikulua

Herri-administrazioen mendeko Erakunde eta Zerbitzuak eta aurrezki-erakundeak ezin dira diruz lagundutako proiektuen titularrak izan.
HIRUGARREN TITULUA
Aurkezteko eskakizunak
5. artikulua

Diru-laguntza hauek eskatzeko, elkarte eta erakundeek eskakizun hauek bete beharko dituzte.
a) Legez eratuta egon, gutxienez duela urtebete.
b) Helburuen artean lankidetzako eta herrien arteko elkartasunaren sustapeneko jarduerak egitea eduki.
c) Euren helburuak betetzeko azpiegitura nahikoa eduki, lankidetzaren arloan esperientzia egiaztaturik dutela.
d) Deialdi honen 13, 14, 15, 16 eta 17. artikuluetan bildutako betebeharrak egunean beteta izatea, aurreko urteetan diru-laguntzak jaso dituzten Erakundeei dagokienez.
LAUGARREN TITULUA
Epeak eta aurkeztu beharreko dokumentuak
6. artikulua
1.- Laguntza hauetara lehiatzen diren erakundeek dokumentu hauek aurkeztu beharko dituzte:
Eredu ofizialaren arabera egindako eskabidea, erakundearen legezko ordezkaritza duen pertsonak sinatuta (1.1. Eranskina).
2.- Erakunde eskatzaileek eta hartzaile edo aldeak (diferentea izanez gero) Lankidetzaren arloan duen esperientziari buruzko memoria laburra.
3.- Aurkeztutako Garapen Lankidetzako proiektuetan datu hauek agertu beharko dira:
a) Proiektuaren izenburua.
b) Laguntzak jaso behar dituen erakundea.
c) Elkarte edo erakunde hartzailearen helburuak.
d) Proiektuaren kokagune zehatza.
e) Proiektua zein tokitan kokatuko den, bertako egoera sozial eta ekonomikoaren azalpen orokorra.
f) Egiteko proposatzen behar den Proiektuaren azalpen xehekatu eta justifikatua.
g) Proiektuaren onuradun izango den herria.
h) Komunitate onuradunak proiektuan duen partaidetza.
i) Bideragarritasun teknikoa: aurrera jarraitzerik dagoen eta Proiektutik buruaskia izango den.
j) Partidaz partida banakatutako aurrekontua, helburu horretarako lehenago jaso dituzten diru-laguntzak adierazita.
k) Gainera, Proiektuak beste erakunde edo organismo batzuen laguntzak jasotzen baditu, GKE edo elkartasun-organismo eskatzaileak horri buruz dokumentu osagarriak aurkeztu beharko ditu.
l) Burutzeko epea. Hasteko eta amaitzeko aurreikusita dauden datak.
m) Kronograma.
n) Proiektuaren ebaluazioa
4.- Onartutako proiektuaren kostu osoaren eta emandako laguntzaren arteko aldea (halakorik badago) zuzenean edo gainerakoek finantzatuta emateko konpromisoa adierazteko aitorpena (1.2. Eranskina)

5.- IFKren fotokopia, identifikazioa (izena, gizarte-egoitza, erantzulearen izena eta ardura, Identifikazio Fiskaleko Zenbakia) eta erakunde eskatzailearen estatutuak. Aurreko ekitaldietan programa honen pentzura diru-laguntza jaso duten erakundeek ez dute informazio hori eman beharrik izango, datu horietan aldaketarik egon ezean.
6.- Pertsona eskatzailea erakundearen legezko ordezkaria dela ziurtatzeko egiaztagiriak.

7. Artikulua


Proiektuak eta gainerako dokumentazioa Leioako Udalaren Erregistro Orokorrean aurkeztuko dira, eta Alkatetzara zuzenduko dira. Proiektuak aurkezteko epea, diru-laguntza hauen urteroko deialdia argitaratu eta hilabetera amaituko da. Deialdi hori tokiko egunkarietan iragarriko da, eta Udaletxean jaso ahal izango da.
BOSGARREN TITULUA
Emakidako lehentasunak
8. artikulua

Diru-laguntza hauek emateko, adierazitakoaz gain beste baldintza hauek ere hartuko dira kontuan:

Erakunde eskatzaileari dagokionez:
a) Laguntzaren arloko esperientzia egiaztatua, eta proiekturako bestelako finantzazio-mota bat lortzeko ahalmena.
b) Proiektua kudeatzeko ahalmena.
c) Proiektuaren eraginpeko bizilagunen partaidetzarekin gauzatzea. Alde horretatik, epe laburrean edo ertainean bertako baliabide materialekin edo giza baliabideekin irauteko aukera aurreikusten duten eta herritarren partaidetza aktiboaren eta prestakuntzako partaidetzaren alde egiten duten proiektuak baloratuko dira.
d) Eraginpeko herrien kultura eta balio etnikoak nahiz jarduera-eskualdeko aberastasun naturala eta balio ekologikoak indartzea, kalte ekologiko bat ere egin gabe.
e) Prestakuntzaren alderdiei on egitea, alfabetizazioaren edo oinarrizko hezkuntzaren aldeetan ez ezik, herritarren, emakumeen, langileen, etab.en herri-erakundeei euren komunitateetan erabakiak hartzeko prozesuetan eragiteko beharrezko ahalmena emango dieten maila edo arloetan ere  bai; baita bizi-kalitatea epe ertain eta luzean hobetzeko bidea emango duten sanitate-alderdiei ere.
f) Delako eskualdean garapen integraleko ereduak hartzea.
g) Egoerarik ahulenean dauden bizilagunen alde diskriminazio positiboko neurriak aurreikustea
h) Iraupen-egonkortasuna, urteaniztasuna. Aurreko urteetan diruz lagundutako proiektuei lehentasuna emango zaie gainontzeko proiektu berrien aldean.
i) Lehentasun geografikoa.  Beste eskualde batzuk alde batera utzi gabe, esku hartzeko lehentasunezko gune geografiko hauek zehaztu dira: Sahara, Ertamerika eta Karibea.
j) Sinergia – Osagarritasuna.  Jarduera eremu jakin batean zenbait GKEren sinergia eta osagarritasuna errazten duten proiektuak baloratuko dira
.


Halaber, eskatutako Proiektuaren Garapenean Leioako bizilagunek konpromisoa hartzea ere baloratuko da.
SEIGARREN TITULUA
9. artikulua

Jasotako proiektuak aztertutakoan Osasun, Gizarte Ekintza eta Kontsumoko Informazio Batzordeak eta Tokiko Gobernu Batzarrak txostena egingo dute. Horren ostean, eta Gizarte Zerbitzuen Sailak balorazio tekniko egokia egin ondoren, Alkatetzaren Dekretu bidez egokitzat jotzen diren diru-laguntzak emango dira, Leioako Udalak bere aurrekontuetan ezartzen duen gehieneko mugaren barruan.


Eskatutako diru-laguntzak programaren kostu osoa betetzen ez badu, erakunde onuradunak konpromisoa agertu beharko du aldea emateko, zuzenean nahiz gainerakoren finantzaketa bidez.

10. artikulua

Prestaketa, idazkaritza, kudeaketa, etab.eko gastuetarako, gehienez ere, emandako laguntzaren %5 erabili ahal izango da. Diru-laguntza onartu eta hurrengo urtearen barruan hasten ez den proiektuak ez dira lagunduko.
11. artikulua

Proiektuaren finantzaketaren % 75 baino gehiagoko diru-laguntzarik ez da emango inola ere.
ZAZPIGARREN TITULUA
Justifikatzea eta gauzatzea
12. artikulua

Kasu guztietan, jasotako laguntza justifikatuko da memoria bat aurkeztuz. Memoria horretan, egindako lana eta esku-hartzearen gai den Proiektuaren gaur egungo egoera azalduko da. Hala ere, Udalak berak edota hark baimendutako erakundeek kontrola egin ahal izango dute.


Halaber, eta lankidetzako proiektuentzako Leioako Udalaren beste diru-laguntzaren bat emanda izanez gero, beste proiektu horren memoria eta garapeneko egungo egoera aurkeztu beharko da.


Erakunde batek aurreko diru-laguntzei dagokien proiektu baten memoria justifikatu eta erantsi ez badu, edo hala badagokio, proiektuaren garapenari eta egungo egoerari buruzko txostenik aurkezten ez badu, ez da bere proiektu bat ere baloratuko, nahiz eta bukatu gabe egon eta, horrenbestez, behin betikoa ez izan.

13. artikulua


Erakunde onuradunek memoriarekin batera proiektuaren garapena egiaztatzen duen ikus-entzunezko material nahikoa (magnetofono-zintak, diapositibak, bideoak, argazkiak, etab…) aurkezteko konpromisoa hartuko dute.

14. artikulua


Egindako gastuak fakturen, kopia egiaztatuen edo, -hala badagokio- emandako fondoen helburu eta erabilera egiaztatzen duten dokumentuen bidez justifikatuko dira, emateko erabakian adieraziko den egunean.

15. artikulua


Justifikatzearen betebeharra ez betetzeak Leioako Udalaren laguntza berriak jasotzeko gaitasuna galtzea ekarriko du; hala eta guztiz ere, bidezkoak diren legezko ekintzak egin ahal izango dira.

16. artikulua


Edozein arrazoirengatik dela ere gastuak ez badira gauzatu, edo diruz lagundutako proiektuak funtsean aldatzen badira Leioako lankidetzako arduradunari aldez aurretik kontsultatu eta hark baimenik eman gabe, laguntzen onuradun diren erakundeek jasotako diru-kopuruen zenbatekoa itzultzeko konpromisoa hartuko dute.

17. artikulua


Erakunde onuradunek, xede berbererako estatuko edo nazioarteko edozein Administrazio edo herri erakunderen diru-laguntzak edo laguntzak jaso badituzte, Udal Administrazioari horren berri eman beharko diote, laguntza guztiek batera jardueraren kostu osoa ezin izango dutela gainditu.


Irizpide hori betetzen ez bada, adjudikatutako laguntza galduko da.
18. artikulua

Erakunde onuradunek, Administrazioak egindako egiaztapen-jardueren, Udal  Kontu-hartzailetzari dagozkion finantza-kontrolekoen eta Kontuen Auzitegiko Legedian aurreikusita daudenen mendean jarri beharko dute.
19. artikulua

Erakunde onuradunak, diruz lagundutako jardueren informazio, propaganda eta publizitate guztian agerraraziko du Leioako Udalaren lankidetza izan duela.
GARAPENERAKO LANKIDETZA,  I.1 Eranskina
E S K A B I D E A






jaun/andreak

(NAN zk.: ..
helbidea:


kalea

P.K..


Probintzia

Telefonoa:

)



ERAKUNDEAREN izenean (IFK: …………………………………………..…., helbidea: ……………………………

..............…., 

Kalea: 

P.K.



Probintzia
Telefonoa:
Faxa:



Eraketa-urtea:
Kide-kopurua:


Leioako kide kopurua:



Erregistro-zenbakia:





)

Leioako Udalari laguntza ekonomikoa ESKATU DIO, Garapenerako lankidetza 2009 programaren barruan, honako proiektu honetarako:





Proiektua hemen gauzatuko da: 







Eta erakunde eskatzaileak gauzatuko du, honen bitartez:  





Halaber, araudia ezagututa, bere edukia onartu duela eta, diru-laguntza jasoz gero,  adierazitakoa beteko duela hitzeman du.

Leioan, 2009ko
aren
(e)(a)n.
2.  PROIEKTUAREN LABURPENA

Proiektuaren izenburua.

Herria 
Kokaleku zehatza

Lankidetzaren sektorea
- Osasuna



- Garapena eta ekoizpena
- Hezkuntza eta prestakuntza

- Sentsibilizazioa
- Prestakuntza eta laneko lankidetza

Laburpena (gehienez bost lerrotan)

Jada hasitako proiektua da?                   BAI        ala         EZ
Proiektuaren ardura duen pertsona 
Telefonoa:

Denbora- alderdiak

	Burutzeko aurreikusitako epea
	

	Hasteko aurreikusitako data
	

	Amaitzeko aurreikusitako data
	


Aurrekontua (pezetatan)

	Proiektuaren kostu osoa
	€
	% 100

	Leioako Udalari eskatutako diru-laguntza
	€
	%


	Proiektuaren baterako finantzaketa (pezetatan)

	Bertako ekarpena (beste aldea)
	€
	%

	GKE eskatzailearen ekarpena
	€
	%

	Emandako diru-laguntza
	€
	%

	
	€
	%

	
	€
	%

	Eskatutako diru-laguntzak
	€
	%

	
	€
	%

	
	€
	%

	
	€
	%


Elkarte eskatzaileak onartutako proiektuaren kostu osoaren eta emandako laguntzaren arteko aldea (halakorik badago) zuzenean edo gainerakoek finantzatuta abonatzeko konpromisoa adierazi du

Diru-laguntza emanez gero, dirua sartu nahi deneko bankuaren datuak (Banku edo Kutxako titularraren datuak, sukurtsalaren helbide osoa, kontuaren kode osoa.

	TITULARRA
	BANKUAREN  KODEA
	SUKURTSALA
	KD
	KONTU Zk.

	
	
	
	
	
	
	
	
	
	
	
	
	
	
	
	
	
	
	
	
	


Leioan, 2009ko ……………………..aren ……..(e)(a)n

SINADURA ETA ZIGILUA

